
ᑎᑎᕋᖅᑕᖏᑦ ᑎᐊᐳᕋ ᑭᒡᔪᒐᓕᒃ ᕗᐃᑉᔅᑐᕐ
ᑎᑎᕋᐅᔭᖅᑕᖏᑦ ᓵᕐᓖᓐ ᓱᐊ



	 ᑕᐃᑉᓱᒪᓂ ᕼᐋ’ᓈᖅ, ᐃᓄᐃᑦ ᓱᓕ ᐱᐅᓯᑐᖃᒥᓐᓂᒃ, ᐅᐊᔭᖅᐸᒃᖢᑎᒃ 
ᐅᑭᐅᖅᑕᖅᑐᒥ ᓄᓇᒥᐅᑕᐅᕙᒃᑎᓪᓗᒋᑦ, ᓂᕕᐊᒃᑲᒃᑕᖃᓚᐅᖅᓯᒪᕗᖅ 
ᐊᑎᖃᖅᑐᒥᒃ ᐊᑭᓚᒃ. ᐊᑭᓚᐅᑉ ᐊᓈᓇᖓ ᓄᑕᕋᓛᖑᑎᓪᓗᒍ ᑐᖁᖕᒪᑦ, 
ᐊᓈᓇᑦᓯᐊᖓᑕ ᑎᒍᐊᖅᑖᕆᓚᐅᖅᓯᒪᓐᓂᖅᐹ. ᐊᑭᓚᒃ ᐊᓈᓇᑦᓯᐊᓂᓕ 
ᐃᓄᑑᓪᓗᑎᒃ ᓄᓇᒥᐅᑕᐅᓚᐅᖅᓯᒪᕗᒃ ᐃᓄᖕᓂᒃ ᑕᑯᒐᔪᖖᒋᓪᖢᑎᒃ.  

	 ᐅᑉᓗᐃᑦ ᐃᓚᖓᓐᓂ ᐅᓪᓛᒃᑯᑦ, ᒪᖃᐃᓐᓂᐊᖅᖢᑎᒃ ᐸᕐᓇᓕᖅᑎᓪᓗᒋᒃ, 
ᐊᑭᓚᐅᑉ ᐊᓈᓇᖓ ᓯᖏᕐᓂᕐᒥᓂᒃ ᐱᓪᓗᐃᓚᐅᖅᐳᖅ. ᐊᑭᓚᐅᑉ 
ᐊᓈᓇᑦᓯᐊᓂ ᐸᕐᓇᒃᑐᐃᓐᓇᖅᑎᓪᓗᒍ ᑕᐅᑐᓕᖅᖢᓂᐅᒃ, ᑐᓯᐊᑦᖢᓂ 
ᐊᒻᒪᓗ ᐊᓐᓂᕐᓇᕆᑉᓗᓂᐅᒃ. ᐊᕼᐅᐃᓛᒃ ᐅᕙᑦᓯᐊᕈᖖᒍᕋᓗᐊᖅᑎᓪᓗᒍ 
ᐊᑭᓚᐅᑉ ᐊᓈᓇᑦᓯᐊᖓᑕ ᐅᖃᐅᑎᓕᖅᐹ, “ᐊᒃᑲᒃᑯᑉᓯ ᓄᓇᖓᓐᓄᑦ 
ᐱᓱᒋᐊᖃᕐᓂᐊᓕᕋᕕᑦ ᐅᑎᒧᓪᓗ ᓂᖃᐃᑐᕆᐊᕐᕕᒋᓗᒋᑦ. ᐃᑎᒐᖓ 
ᐊᓐᓂᕐᓇᓗᐊᕐᒪᑦ, ᑕᒫᓂ ᕿᒪᒃᓯᕆᐊᖃᕐᓂᐊᖅᑐᖓ.” 
	 	 “ᓇᐅᒃᑰᕆᐊᖃᕐᒪᖔᕐᒫ ᓄᓇᖓᓐᓄᑦ ᐃᖅᑲᐅᒪᔪᖓ,” 
ᐊᑭᓚᒃ ᑭᐅᑉᓗᓂ ᐊᓈᓇᑦᓯᐊᕐᒥᓄᑦ, ᖃᐅᔨᒪᒐᒥ ᓂᕿᖏᑦ 
ᓄᖑᓕᕐᒪᑕ. “ᓂᖃᐃᑐᕆᐊᖅᑑᓪᓗᐊᖅᑐᖓ.” 

6

	 ᐊᑭᓚᐅᑉ ᐊᓈᓇᑦᓯᐊᖓᑕ ᐅᖃᐅᑦᑐᓕᖅᐹ ᓇᐅᒃᑰᕐᓗᓂ 
ᐱᓱᒋᐊᖃᕐᓂᐊᕐᒪᖔᑦ ᐊᒻᒪᓗ ᐅᖃᐅᑎᑉᓗᓂᐅᒃ, “ᑐᓄᕕᐊᓄᑦ ᑕᒃᐸᐅᖓ 
ᐱᓱᐃᓐᓇᕆᐊᕐᓗᑎᑦ ᐱᓱᒃᑯᕕᑦ, ᐅᓐᓄᒃᑲᓗᐊᖅᑎᓪᓗᒍ ᑎᑭᑦᓱᓐᓇᕐᓂᐊᕋᖕᓂ 
ᓄᓇᖓᑦ.” ᐊᑭᓚᐅᑉ ᐃᔨᖏᒃ ᐊᖏᒡᓕᓪᓗᑎᒃ. ᐅᖓᓯᒃᑐ’ᑐᐊᒧᑦ 
ᐱᓱᓚᐅᖅᓯᒪᖖᒋᓐᓇᒥ ᐊᒻᒪᓗ ᑲᑉᐱᐊᓱᕐᓚᒃᖢᓂ ᐃᓄᑑᔭᕆᐊᒃᓴᒥᓂᒃ 
ᐱᓱᖕᓂᐊᕐᓗᓂ. ᐊᓈᓇᑦᓯᐊᖓᑕ ᐃᔨᒥᓄᑦ ᐊᖏᕐᕕᒋᑉᓗᓂᐅᒃ ᐅᖃᐅᑎᓕᖅᐹ, 
“ᐄ, ᐃᕐᖑᑖᒃ, ᐅᖓᓯᒃᑐ’ᑐᐊᕐᒧᑦ ᐱᓱᒋᐊᖃᕐᓂᐊᕋᓗᐊᖅᐳᑎᑦ, 
ᑭᓯᐊᓂᓗ ᐳᐃᒍᖅᑕᐃᓕᓂᐊᖅᐳᑎᓇᐃ, ᑎᑭᓐᓂᓗᒃᑲᕕᑦ ᕿᒫᖖᒋᒻᒪᑎᑦ; 
ᑎᑭᑦᑑᒥᓂᐊᕋᖕᓂᓕ.” 



	 ᑕᖁᐊᖃᖅᖢᓂ ᒥᑭᔪ’ᓈᒥᒃ ᓂᑉᑯᒥᒃ ᑕᒧᐊᔭᒃᓴᒥᓂᒃ, ᐊᑭᓚᒃ 
ᐊᐅᓪᓚᓕᖅᖢᓂ ᐊᒃᑲᒥ ᓄᓇᖓᓄᑦ. ᐱᓱᒃᖢᓂ ᐱᓱᒃᖢᓂ ᑕᐅᕗᖓ. 
ᐱᓱᓪᓚᕐᒥ, ᐃᓱᒪᐅᔭᓕᖅᐳᖅ ᖁᕕᐊᓱᒡᔪᐊᕈᒫᕋᒥ ᑕᑯᒍᒥᐅᒃ 
ᐱᖖᒍᐊᖃᑎᒋᓗᓂᐅᒡᓗ ᐊᕐᓇᖃᑎᓂ. 
	 ᐊᒻᒪᓗ ᐃᓱᒪᒋᖃᑕᐅᑉᓗᓂᒋᑦ ᖃᑉᓰᖅᑕᕐᓗᓂ ᐊᑉᓗᕆᐊᖃᕋᔭᕐᓂᕐᒥᓂᒃ 
ᑎᑭᓐᓂᓗᖕᓂᐊᕐᓗᒍ ᓄᓇᖓᑦ ᑖᖅᓯᓚᐅᖅᑳᖅᑎᓐᓇᒍ. 

8 9



10

	 ᐱᓱᖃᑦᑖᑦᓯᐊᒥᐊᖅᑑᔭᓚᐅᖅᖢᓂ, ᐊᑭᓚᒃ ᑰᒐ’ᓈᒧᑦ ᑎᑭᓕᕐᓂᖅᐳᖅ 
ᐅᔭᕋᓱᒡᔪ’ᑐᐊᖅᑕᖃᖅᑐᒥ ᓯᓈᓂ. ᑕᒧᐊᔭᒃᓴᒥᓂᒃ ᓂᕆᔪᒪᓕᕐᓂᖅᐳᖅ 
ᐃᒥᕐᓗᓂᓗ ᑰᒐᕐᒥᑦ. ᓂᑉᑯᖁᑎᓂ ᑕᖁᐊᓂ ᐴᖓᓂᑦ ᐊᓯᕙᖅᑎᓚᐅᖅᖢᓂᐅᒃ 
ᐅᖁᒻᒥᖅᓯᒋᐊᕋᓗᐊᖅᖢᓂ, ᑕᑯᐊᓪᓚᓕᕐᓂᖅᐹ ᓄᕐᕋ’ᓇᖅ ᐊᕐᓇᓪᓘᑉᓗᓂ 
ᑐᒃᑐ ᓇᖏᖅᑐᖅ ᓴᓂ’ᓈᖓᓂ, ᑎᖓᐅᔭᖅᑐᖅᑐᓂᓕ. ᑐᒃᑐ ᓂᐊᖁᓂ 
ᐋᕐᓗᖅᖢᓂᐅᒃ ᑕᐅᑐᓕᕐᓂᖅᐳᖅ ᐊᑭᓚᖕᒥᒃ, ᑭᓯᐊᓂᓗ ᕿᒫᓕᕐᓂᖖᒋᖦᖢᓂ 
ᑕᑯᒐᓗᐊᕋᒥ ᐃᓄᖕᒥᒃ. 
	 ᐊᓱᐃᓚ ᑐᒃᑐ ᖁᖓᖦᖢᓂ ᐅᖃᓕᕐᓂᖅᐳᖅ, “ᑲᑉᐱᐊᒋᔭᕆᐊᖃᖖᒋᑕᕐᒪ, 
ᑲᑉᐱᐊᓇᖅᑑᖖᒋᓐᓇᒪ ᐃᓛ. ᐃᓱᒪᓯᓐᓇᓚᐅᕋᒪᓕ ᐱᓱᖕᓂᕐᓂ 
ᐱᖃᑎᖃᕈᐊᖅᑰᕋᕕᑦ. ᓱᓕ ᐅᖓᓯᒃᐸ ᐅᕐᓂᒃᑲᑦ?” 

12

	 “ᐆ, ᑐᒃᑑ!” ᑭᐅᓕᖅᖢᓂ ᐊᑭᓚᒃ. “ᖁᒡᓗᐃᒐᖕᒪ. 
ᐃᓄᑑᓇᓱᒋᓚᐅᕋᓗᐊᕋᒪ ᑕᒫᓂ. ᐄ, ᐅᖓᓯᒃᑐ’ᑐᐊᖅ ᓱᓕ ᐅᕐᓂᒐᕋ. 
ᐃᓱᖃᖖᒋᑦᑐᒧᑦ ᐱᓱᒋᐊᖃᖅᑑᔭᕋᒪ ᐊᒃᑲᖕᒪᑦ ᓄᓇᖓᓄᑦ.”
	 ᑐᒃᑐ ᑕᑯᕐᖓᕋᓗᐊᖅᖢᓂᐅᒃ, ᑐᖖᒐᓇᖅᑑᑉᓗᓂ ᓂᕐᔪᑎᐅᔫᔭᕐᒪᑦ ᐊᒻᒪᓗ 
ᐊᑭᓚᒃ ᐱᓱᖃᑎᒃᓴᖃᓕᕐᓂᕐᒥᓂᒃ ᖁᕕᐊᒋᔭᖃᓕᖅᖢᓂ, ᐊᖏᖅᐸ ᑐᒃᑐ 
ᐱᓱᖃᑕᐅᔫᓪᓗᐊᕋᒥᐅᒃ. 

13



	 ᐱᓱᖃᑦᑖᕋᐅᔭᓚᐅᖅᖢᑎᒃ ᐊᑭᓚᒃ ᐊᓂᖅᓴᐅᒥᖦᖢᓂ ᐅᖃᓕᕐᓂᖅᐳᖅ, 
“ᑐᓄᕕᖕᒧᑦ ᒪᓂᖖᒋᑦᑐ’ᑐᐊᕐᒥ ᐱᓱᖃᑦᑖᑦᓯᐊᒥᐊᓕᕋᓗᐊᕋᒪ, 
ᖃᓂᒡᓕᕚᓪᓕᖅᑑᔭᖖᒋᑦᑐᖓ ᑎᑭᓐᓂᓗᒃᑲᒻᓄᑦ ᐱᓱᒋᐊᕐᕕᒋᓚᐅᒃᑲᒻᓂᑦ.” 
	 “ᑐᑭᓯᑦᓯᐊᒐᒋᑦ ᖃᓄᖅ ᐃᒃᐱᒋᖕᒪᖔᕐᓃ ᑕᒪᓐᓇ,” ᐅᖃᖅᖢᓂ 
ᑐᒃᑐ. “ᐅᖓᓯᒃᑐᒧᑦ ᐱᓱᒋᐊᖃᓕᕌᖓᒪ, ᐅᐊᔭᖅᑎᓪᓗᑕ, ᑎᐊ’ᓇᑉᑕᐅᖅ 
ᐃᓱᒪᒋᕙᒐᕋ.”
	 ᐊᑭᓚᒃ ᖁᖓᖦᖢᓂ. ᐊᐱᖅᑯᓯᒃᓴᖃᕋᒥ ᐊᐱᕆᓪᓗᒍᓗ ᑭᓯᐊᓂᐅᑉᓗᓂ, 
“ᓲᖅ ᑐᒃᑑᖃᑎᖕᓃᖖᒋᑉᐱᑦ?”
ᑐᒃᑐ ᐅᖃᓕᖅᐳᖅ, “ᐃᓛ, ᐅᐊᔭᕆᐊᖃᑲ’ᓈᓂᐊᓕᕋᑉᑕ ᓇᐹᖅᑐᓕᖕᒧᑦ 
ᐅᑮᕝᕕᒋᕙᒃᑲᑉᑎᖕᓄᑦ. ᐅᖓᓯᒃᑐ’ᑐᐊᕐᒧᑦ ᐱᓱᒋᐊᖃᕐᓂᐊᕋᒪ, ᐃᓚᒋᓗᒋᑦ 
ᐊᒥᓱ’ᑐᐃᑦ ᑐᒃᑐᑦ, ᑕᐃᒪ ᐅᐊᔭᓕᕐᓂᐊᖅᑳᕐᑎᓐᓇᑕ, ᐅᕙᖓᑑᓚᐅᕈᒪᒐᒪ 
ᕿᓂᓗᕿᐅᔭᕐᓗᖓ. ᕿᓂᖅᑎᐅᓕᖅᓯᒪᔪᖓ!”  

	 ᐊᑭᓚᒃ ᐱᖃᑎᒋᑉᓗᓂᐅᒃ ᑐᒃᑐ ᑎᑭᓕᕐᓂᖅᐳᒃ ᑕᑭᔪᑦᑐᐊᒧᑦ ᑕᓯᕐᒧᑦ 
ᐊᑭᓚᒃ ᐃᓱᒪᓕᕐᓂᖅᖢᓂ ᖃᓂᒡᓕᕙᓪᓕᐊᓕᑕᐃᓐᓇᕋᒥ ᐅᕐᓂᒃᑲᒥᓄᑦ. 
“ᐅᓐᓄᒃᑳᖓᑦ, ᐊᓈᓇᑦᓯᐊᕋ ᖁᓪᓕᕐᒥᒃ ᐃᑭᑦᓯᐊᓂᒃᓯᒪᓕᖅᑎᓪᓗᒍ 
ᐃᓂᒡᓚᒃᓯᒪᓕᕌᖓᒻᓄᒃ, ᐅᓂᑉᑳᖅᑐᐊᕐᕕᒋᕙᒃᑖᖓ.” ᐊᑭᓚᒃ ᑐᒃᑐᒧᑦ 
ᐅᖃᐅ’ᑎᓕᕐᓂᖅᐳᖅ. “ᐅᓂᑉᑳᕐᕕᒋᕙᒑᖓ ᐃᓄᖕᓂᒃ ᓂᕐᔪᑎᖖᒍᖅᐸᒃᑐᑎᒃ 
ᐊᒻᒪᓗ ᓂᕐᔪᑎᓂᒃ ᐃᓄᖖᒍᖅᐸᒃᑐᓂᒃ.”
	 ᐊᑭᓚᒃ ᑐᒃᑐᑉ ᑮᓇᖓᓄᑦ ᕿᕕᐊᓕᕐᓂᖅᖢᓂ ᖃᐅᔨᖦᖢᓂᐅᒡᓗ 
ᐃᔨᒥᓂᒃ ᖁᕝᕙᖅᓯᒋᐊᕐᒪᑦ ᑐᑭᓯᒐᒥᐅᒃ ᓇᓗᓇᐃᕐᕕᒋᑉᓗᓂᐅᒃ.
	 “ᐄ, ᑕᒪᒃᑯᐊ ᐅᓂᑉᑲᐅᓰᑦ ᑐᓴᐅᒪᔭᒃᑲ,” ᑐᒃᑐ ᑭᐅᓕᕐᓂᖅᐳᖅ 
ᖁᖓᖦᖢᓂ. 

“ᐃᓱᒪᒐᔪᒃᑐᖓ 
ᓂᕐᔪᑎᖖᒍᕈᒪᑉᓗᖓ,” 

ᐅᖃᓪᓚᑐᐃᓐᓇᖅᖢᓂ ᐊᑭᓚᒃ. 
“ᒫᓐᓇᓘᓐᓃᑦ, ᐊᔪᖖᒋᓐᓇᔭᕈᒪ, ᐃᖃᓗᖖᒍᕋᔭᖅᐳᖓ. 

ᐃᕕᑖᕈᖖᒍᕋᔭᖅᐳᖓ ᑕᒡᕗᖓ ᑕᓯᕐᒧᑦ ᐃᒫᓄᐊᖅᑑᓪᓗᐊᕐᓗᖓ. 
ᑕᓕᐅᔭᖃᓕᕋᔭᕋᒪ ᐊᒻᒪ ᐸᐃᕈᕋ ᓴᓂᒧᕋᖅᑎᓪᓗᒍ 

ᐳᐃᕝᔪᕋᓕᕋᔭᖅᑐᖓ ᓴᓗᒪᑦᓯᐊᖅᑑᓪᓗᓂ ᐃᒪᕐᒥ.” 
	 	 ᑐᒃᑐ ᓂᐊᖁᕐᒥᓄᑦ ᐊᖏᖅᖢᓂ ᐅᖃᓕᕐᓂᖅᐳᖅ, 

“ᐃᖃᓗᖖᒍᕋᔭᕈᕕᑦ ᑕᓯᖅ ᑖᒻᓇ ᐃᑳᓪᓚᒃᓯᓐᓇᕋᔭᒃᑲ ᐊᑯᓂᐅᖖᒋᑦᑐᖅ, 
ᖃᓄᕐᓕᑭᐊᖅ ᐱᓕᕋᔭᕋᕕᑦ ᑎᑭᓐᓂᓗᖕᓂᐊᕐᓗᒍ ᐊᒃᑲᒃᐱᑦ ᓄᓇᖓ?”

18



ᐃᐊ’ᓇ, ᐊᑭᓚᒃ ᐃᓱᒪᓕᖅᖢᓂ, ᑕᐅᑑᔭᖅᖢᓂᐅᒃ 
ᑕᖅᓵᕐᓂᖃᐅᖅᑐᖅ ᓄᓇ. “ᓂᐅᒃᑖᕐᓗᖓ 

ᐊᒪᕈᖖᒍᕋᔭᖅᐳᖓ,” ᐅᖃᓕᖅᖢᓂ. “ᓯᑕᒪᓂᒃ 
ᓂᐅᖃᕈᒪ ᐸᖓᓕᒃᑲᐅᓇᔭᕋᒪ,” ᐅᖃᖅᖢᓂ 

ᐊᑭᓚᒃ, ᐃᖕᒥᓂᒃ ᑕᐅᑐᖅᑰᓕᖅᖢᓂ 
ᐊᒪᕈᖖᒍᖅᓯᒪᑉᓗᓂ ᐸᖓᓕᒡᓗᓂ 

ᓄᓇᒃᑯᑦ.  

	 ᓴᓂᓕᕇᒃᖢᑎᒃ, ᐊᑭᓚᒡᓗ ᑐᒃᑐᓗ ᐱᓱᑐᐃᓐᓇᓕᖅᐳᒃ. ᓄᓇᒃᑯᑦ 
ᐱᓲᔭᖅᑐᐃᓐᓇᖅᑎᓪᓗᒋᒃ, ᐊᓄᖅᖠᐅᔭᖅᑐᒥᒃ ᐃᒃᐱᒍᓱᓕᖅᐳᖅ 
ᐊᑭᓚᒃ ᑮᓇᕐᒥᓂ. “ᐃᒪᓐᓇᖔᑦᓯᐊᕐᓕᑭᐊᖅ,” ᐊᑭᓚᒃ ᖁᕕᐊᑦᓴᒃᖢᓂ 
ᐅᖃᓕᕆᕗᖅ, “ᑎᖕᒥᐊᖖᒍᕋᔭᖅᐳᖓ ... ᑎᖕᒥᐊᑦ ᐱᖃᓐᓇᕆᓂᖅᐹᕆᔭᒃᑲ. 
ᑕᓖᒃᑲ ᐃᓴᕈᖖᒍᕋᔭᕐᒪᑎᒃ ᐊᒻᒪ ᐊᓄᕆᒥᒃ ᓱᓗᒻᓂ ᐃᒃᐱᒍᓱᒐᔭᕋᒪ, 
ᐅᕐᓂᒐᕋ ᓄᓇ ᑎᑭᓪᓚᒃᓯᓐᓇᓕᕋᔭᕋᑉᑯ! ᐊᒻᒪ ᑎᐊ’ᓇ 
ᐊᑉᓗᕆᐊᖃᒃᑲᓐᓂᕋᔭᖖᒋᓐᓇᒪ!” 
	 ᑕᒪᕐᒥᒃᓗ ᐃᒡᓚᓯᑉᓗᑎᒃ. “ᑕᐅᑐᖖᒍᐊᒃᑲᐅᕗᑎᑦ ᐊᑭᓛᒃ,” 
ᑐᒃᑐ ᐃᒡᓚᑐᐃᓐᓇᖅᖢᓂ ᐅᖃᓕᖅᐳᖅ. ᐊᐱᕆᓕᖅᖢᓂᐅᒃ, 
“ᓂᕐᔪᑎᒍᓪᓗᐊᕕᒍᐊᕋᔭᕋᕕᑦ ᐃᓅᖖᒋᓪᓗᑎᑦ?”

	 ᐊᑭᓚᒃ ᑖᑉᓱᒥᖓ ᐃᓱᒪᒃᓴᖅᓯᐅᕈᑎᖃᑦᓯᐊᕆᐊᓕᖅᐳᖅ. ᐊᓱᐃᓪᓛᒃ 
ᑭᐅᓕᕐᓂᖅᐳᖅ, “ᓂᕐᔪᑏᑦ ᐱᖃᑎᒋᕙᒃᑕᒃᑲ, ᐅᕙᒻᓂᒡᓗ ᑐᑭᓯᐊᑦᓯᐊᕐᒪᑕ, 
ᑕᐃᒪᓕ ᓂᕐᔪᑎᖖᒍᕈᐊᖅᖢᖓ ᐃᓱᒪᒡᔪᐊᕋᓗᐊᖅᖢᖓ ᐱᖃᑎᒋᕙᖕᓂᐊᕋᑉᑭᑦ 
ᐊᒥᓱ’ᑐᐃᑦ, ᖁᔭᓕᕗᖓ ᐃᓅᓐᓂᕋᒪ ᐊᓈᓇᑦᓯᐊᒻᓃᑦᑑᓪᓗᐊᕋᒪ.” 
	 ᓯᕿᓂᖅ ᓂᐱᑉᐸᓕᐊᓕᖅᖢᓂ. ᐊᑭᓚᒃ ᑐᒃᑐᓗ ᓂᐸᐃᑦᑑᑉᓗᑎᒃ 
ᐱᓱᒃᑐᐃᓐᓇᓕᖅᐳᒃ ᑕᐃᒪᓐᓇᐃᑉᐸᖕᒪᑕ ᐱᖃᓐᓇᕇᒃᑐᑦ ᐅᕝᕙᓘᓐᓃᑦ 
ᖃᓂᒌᒃᖢᑎᒃ ᐃᓚᒌᒃᑐᑦ. ᐊᑭᓚᒃ ᖃᐅᔨᒪᓚᐅᕐᒪᑦ ᖃᖅᑲᐅᑉ ᐅᖓᑎᑦᓯᐊᖓᓄᑦ 
ᑎᑭᒃᑯᒥ ᐊᒃᑲᖓᑕ ᓄᓇᖓᓄᑦ ᑎᑭᓯᒪᓕᕐᓂᐊᕋᒥ, ᐃᓚᒋᔭᒥᓂᑦ ᓂᕿᒃᓴᓂᒃ 
ᑐᓂᔭᐅᓇᔭᕋᒥ ᐅᑎᕈᑎᓇᔭᖅᑕᖏᓂᒃ ᐊᓈᓇᑦᓯᐊᕐᒥᓄᑦ.

	 ᑐᒃᑐ ᓂᐊᖁᕐᒥᓂᒃ ᐋᕐᓗᖅᑎᑦᓯᓕᕐᓂᖅᖢᓂ, ᓇᐃᒋᐊᖅᖢᓂᐅᒃ 
ᓯᓚ, ᐅᖃᓕᕐᓂᖅᖢᓂᓗ, “ᐅᑎᕆᐊᖃᓕᕋᒪ. ᐅᓂᑉᑳᖅᑐᐊᑎᑦ 
ᖁᕕᐊᒋᑦᓯᐊᓚᐅᖅᐸᒃᑲ.”
	 “ᑖᖅᓯᓚᐅᖅᑳᖅᑎᓐᓇᒍ ᑕᒪᐅᖓ ᑎᑭᑉᐳᒍᒃ,” ᐅᖃᖅᖢᓂ ᐊᑭᓚᒃ, 
ᐃᖕᒥᓂᒃ ᓴᕆᒪᒋᔭᖃᖅᖢᓂ. “ᐊᕗᖓᒃᑲᓐᓂ’ᑐᐊᖅ ᐃᓱᖃᖖᒋᑦᑐᒧᑦ 
ᐱᓱᒋᐊᖃᕋᓱᒋᓚᐅᖅᑐᖓ, ᑐᒃᑑ, ᑭᓯᐊᓂ ᐱᖃᑎᒋᒐᕕᖖᒐ, 
ᐱᓱᒡᔪᐊᕆᐊᖃᕐᓂᕋ ᐅᖓᓯᓗᐊᖅᑰᔭᖖᒋᓕᓚᐅᕐᒪᑦ!”
	 ᑐᒃᑐ ᕿᕕᐊᖅᖢᓂ ᐊᑭᓚᖕᒧᑦ ᐊᒻᒪᓗ ᖁᖓᖦᖢᓂᐅᒃ 
ᐅᖃᓕᕐᓂᖅᐳᖅ, “ᑎᑭᓐᓂᓗᒃᑲᕐᓂᑦ ᕿᒫᔭᐅᖖᒋᑕᐃᓐᓇᖅᐳᑎᑦ; 
ᑎᑭᑦᑑᒥᓂᐊᕋᖕᓂ.” 

	 ᑐᓴᕆᐊᖖᒋᓐᓇᒥᐅᒃ ᑐᒃᑐ ᐊᓈᓇᑦᓯᐊᖓᑕ ᐅᖃᓚᐅᒐᐃᓂᒃ 
ᖃᐅᔨᒪᓐᓂᕐᒪᑦ, ᐊᑭᓚ ᕿᕕᐊᖅᖢᒍ ᐊᐱᕆᓕᕐᓂᖅᐹ, “ᖃᓄᖅ 
ᖃᐅᔨᒪᓐᓂᖅᐱᐅᒃ?” 
	 ᑭᓯᐊᓂᓕ ᑕᒫᖖᒐᑐᐃᓐᓇᖅ ᑐᒃᑐ ᓄᐃᓚᐅᕋᒥᑎᑐᑦ, 
ᐱᑕᖃᕈᓐᓃᕐᓂᖅᖢᓂ. 
	 ᐃᓛᓗ ᐱᖃᓐᓇᕆᓕᓵᓚᐅᖅᑕᓂ ᑐᒃᑐ ᐊᐅᓪᓚᕋᓗᐊᖅᑎᓪᓗᒍ, 
ᐊᒻᒪ ᐃᓄᑑᑉᓗᓂ ᐱᓱᒋᐊᖃᓕᕋᓗᐊᖅᖢᓂ, ᐊᑉᓗᕐᓂᖏᑦ ᐅᕿᑦᑑᑉᓗᑎᒃ 
ᐱᓱᓕᓚᐅᖅᐳᑦ ᖃᖅᑲᐅᑉ ᖄᖓᓄᑦ. ᑎᑭᓐᓇᒥᐅᒃ ᕿᓂᓕᖅᖢᓂ 
ᑕᑯᓕᕐᓂᖅᐸᐃ ᑐᐲᑦ ᐊᒃᑲᖓᑕ ᓄᓇᖓᓃᑦᑐᑦ ᐊᒻᒪ ᐊᕐᓇᖃᑎᖓ 
ᐃᓵᒃᐸᒃᖢᓂ ᐊᖅᐸᒃᑐᖅ ᑕᑯᓕᖅᖢᓂᐅᒃ. ᐊᑭᓚᒃ ᖁᖓᖦᖢᓂ 
ᐃᓵᖃᑕᐅᓕᖅᐹ. ᐊᒥᓱᓂᒃ ᐅᓂᒃᑳᕐᕕᒃᓴᖃᕐᕕᒋᒐᒥᐅᒃ ᐱᓱᖕᓂᕆᓚᐅᒃᑲᒥᓄᑦ. 
ᐋᒃᑲ, ᐃᓱᒪᓕᐅᖅᖢᓂ, ᐅᓂᑉᑳᕐᕕᒃᓴᖃᕐᕕᒋᔭᕋ ᖃᓄᐃᓚᐅᕐᓂᒻᓂᒃ! 

ᐱᔾᔪᑎᒋᓪᓗᒋᑦ ᑎᑎᕋᖅᑎᐅᔪᖅ ᐊᒻᒪᓗ ᑎᑎᕋᐅᔭᒐᓕᐅᖅᑎᐅᔪᖅ 
ᑎᐊᐳᕋ ᑭᒡᔪᖓᓕᒃ ᕕᑉᔅᑐᕐ ᖃᒪᓂ’ᑐᐊᖅ, ᓄᓇᕗᒻᒥ 
ᐱᕈᖅᓴᓚᐅᖅᓯᒪᕗᖅ, ᑕᐃᑲᖖᒐᓪᓗ ᓄᓇᒋᔭᒥᓂᑦ ᐃᓕᑦᓯᓯᒪᓕᓚᐅᖅᖢᓂ 
ᐃᓅᑉᓗᓂ ᐱᐅᓯᑐᖃᕆᔭᐅᔪᓂᒃ ᐊᒻᒪᓗ ᐊᑐᖅᑕᐅᓯᒪᔪᓂᒃ 
ᐃᓄᖕᓂᑦ. ᐃᑦᓴᕐᓂᑕᓕᕆᔨᐅᓂᕐᒧᑦ ᐃᓕᓐᓂᐊᕈᑎᖃᖅᓯᒪᕗᖅ ᑳᕈᓪᑕ 
ᓯᓚᑦᑐᖅᓴᕐᕕᖓᓂ ᐋᑐᕙ, ᐋᓐᑎᐅᕆᐅᒥ, ᐊᒻᒪᓗ ᐱᓕᕆᔨᐅᕗᖅ ᐃᓄᐃᑦ 
ᐊᑐᖅᓯᒪᔭᖏᓐᓄᑦ ᖃᐅᔨᓴᖅᑎᐅᓂᕐᒧᑦ ᐊᒻᒪᓗ ᑎᑎᕋᖅᑎᐅᓪᓗᓂ. 
ᐱᑕᖃᑦᓯᐊᖖᒋᓐᓂᖏᑕ ᐅᖃᓕᒫᒐᖖᒍᖅᑎᑕᐅᓯᒪᓪᓗᑎ ᓄᑕᖅᑲᓄᑦ 
ᐅᖃᓕᒫᒐᐃᑦ ᐱᔾᔪᑎᖃᖅᖢᑎᒃ ᐃᓄᖕᓂᒃ ᐱᔾᔪᑎᒋᑉᓗᓂᒋᑦ ᑎᐊᐳᕋ 
ᐅᓂᑉᑳᖅᑐᐊᓕᐅᕈᒪᓕᓚᐅᖅᐳᖅ ᑖᑉᓱᒥᖓ ᑐᕌᖓᑎᖦᓗᓂᒋᑦ ᐸᓂᖕᒥᓄᑦ 
ᓲᓐᔭ ᐊᑭᓚᒃ ᐊᒻᒪᓗ ᓂᑳᓪ ᐊᒪᕈᖅ. ᐅᖃᓕᒫᖃᑎᒋᕙᒃᖢᓂᒋᑦ 
ᐊᒻᒪᓗ ᐅᓂᑉᑳᖅᑐᐊᖃᑎᒋᕙᒃᖢᓂᒋᑦ ᐸᓂᓂ ᒥᑭᓚᐅᖅᑎᓪᓗᒋᑦ 
ᓇᙵᕐᓇᕐᔪᐊᖅᑕᓚᐅᖅᓯᒪᖕᒪᑕ ᖁᕕᐊᓇᖅᑑᑉᓗᓂ ᑎᐊᐳᕋᐅᑉ 
ᐃᓅᓯᖓᓂ, ᑕᐃᒪᓗᓕ ᑕᐅᑐᖅᑰᕆᕙᒃᑕᖏᓐᓂᑦ ᑕᑯᕋᓐᓂᒻᒪᕆᒃᑐᓂᒃ 
ᐊᒻᒪᓗ ᓇᙵᕆᔭᖃᕐᓗᐊᖅᐸᖕᓂᖏᑦ ᖁᕕᐊᓱᓪᓚᕆᒃᐸᒃᖢᑎᒡᓗ 
ᐱᒋᐊᕈᒪᓕᕈᑎᒋᓚᐅᕐᒪᒋᑦ. ᑎᐊᐳᕋ ᑖᒃᑯᓂᖕᒐ ᓄᑕᖅᑲᓂᑦ 
ᐊᒻᒪᓗ ᐃᓐᓇᐅᓕᖅᑐᓂᑦ ᖃᓄᑐᐃᓐᓇᖅ ᐱᐅᓯᑐᖃᕋᓗᐊᖅᐸᑕ 
ᖁᕕᐊᒋᔭᖃᖁᔨᕗᖅ ᐊᑭᓚᐅᑉ ᖃᓄᐃᓕᐅᕐᓂᕆᓚᐅᖅᑕᖏᑦ  
ᐅᓂᑉᑳᖅᑐᐊᓂᒃ. 

ᓵᕐᓖᓐ ᓱᐊ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᐅᓂᐊᖅᑐᓄᑦ 
ᑕᐅᑦᑎᕆᔭᐅᓂᐊᖅᑐᓂᒃ ᐋᖅᑭᒃᓱᐃᔨᐅᓚᐅᖅᓯᒪᕗᖅ, 
ᐃᓱᒪᑕᐅᑉᓗᓂ ᑎᑎᕋᐅᔭᒐᒃᓴᓕᐅᖅᑎᐅᓪᓗᓂ, ᖃᕆᑕᐅᔭᑎᒍᑦ 
ᐱᑐᒃᓯᒪᕝᕕᓕᐅᖅᑎᐅᑉᓗᓂ, ᐊᒻᒪᓗ ᐱᓕᕆᐊᖑᑲᐃᓐᓇᖅᑐᓄᑦ 
ᐊᐅᓚᑦᓯᔨᒋᔭᐅᓂᕐᒧᑦ ᐱᓕᕆᐊᖃᖅᓯᒪᑉᓗᓂ ᓯᕗᕐᖓᓂ 
ᑎᑎᕋᐅᔭᖅᑎᐅᓗᓂ ᐱᓕᕆᐊᖃᓕᓚᐅᖅᑳᕋᓂ. 
ᐱᓕᕆᐊᕆᕙᒃᑕᖏᑦ ᑕᑯᒃᓴᐅᑎᑕᐅᖃᑦᑕᖅᓯᒪᕗᑦ 
ᐊᒥᐊᕆᑲᒥᐅᑦ ᑎᑎᕋᐅᔭᒐᓕᐊᖏᓐᓂ, ᓯᐱᒃᑐᕋᒻᓂ ᐊᒻᒪᓗ 
ᓯᓚ ᑎᑎᕋᐅᔭᒐᓕᐊᖑᓯᒪᔪᑦ ᐅᐊᖕᓇᒥ, ᐃᓚᖃᖅᖢᒋᑦ 
ᐊᒥᓱᕐᓚᐅᔪᓄᑦ ᑎᑎᕋᐅᔭᒐᓕᐊᖑᓯᒪᔪᓂ ᐅᖃᓕᒫᒐᓂ. 
ᑎᑎᕋᐅᔭᖅᑎᐅᓯᒪᕗᖅ ᓄᑕᖅᑲᓄᑦ ᐊᔾᔨᖖᒍᐊᓂᒃ 
ᐅᖃᓕᒫᒐᓕᐊᖑᕙᒃᑐᓂᒃ ᔫᓕ ᐸᓛᒃ ᐱᐅᓪᑦ: ᑲᖕ ᕘ 
ᐅᓂᑉᑳᖅᑐᐊᑦ ᐊᒻᒪᓗ ᔫᓕ ᐸᓛᒃ ᐱᐅᓪᑦ: ᑕ ᐱᐅᓪᑦ ᐊᕝ 
ᕙᐃᐅᕐ. ᑐᕌᓐᑐᒥ ᓄᓇᖃᖅᐳᖅ. 

ᐅᖃᐅᓯᒃᓴᑦ ᑭᖑᓂᐊᓂ

ᐊᑭᓚᐅᑉ ᖃᓄᐃᓕᐅᕐᓂᕆᓚᐅᒐᐃ ᐅᓂᑉᑳᖅᑐᐊᒥᐊᖑᖕᒪᑕ 
ᑕᐃᑉᓱᒪᓂᓵᖑᓚᐅᖅᑐᒦᖖᒍᐊᖦᖢᑎᒃ ᐊᒻᒪᓗ ᓄᓇᖓᓂ ᓄᓇᕗᒻᒥᒃ 
ᑕᐃᔭᐅᔪᒥ. ᐃᓄᑐᖃᕆᔭᕗᑦ ᑕᐃᒪᐅᑎᓪᓗᒋᑦ ᓱᓕ ᐃᓅᑎᓪᓗᒋᑦ, ᐃᓄᐃᑦ 
ᐃᓅᓯᖓᑦ ᐊᓪᓚᖖᒍᕐᔪᐊᓚᐅᖅᓯᒪᖕᒪᑕ, ᑭᓯᐊᓂᓗ ᐱᐅᓯᑐᖃᕆᔭᕗᑦ 
ᓴᖖᒋᓂᖃᖅᑐᐃᓐᓇᕐᒪᑦ ᐊᒻᒪᓗ ᑲᔪᓰᓐᓇᖅᖢᓂ ᑐᓂᕙᓪᓕᐊᔭᐅᔪᖕᓇᖅᖢᓂ 
ᑭᖑᕚᕇᓕᖅᐸᓪᓕᐊᓂᐊᖅᑐᓄᑦ.

ᐃᓄᐃᑦ ᐃᓱᒪᒋᕙᒃᑕᖏᑦ ᐱᔾᔪᑎᒋᓪᓗᒋᑦ ᐅᐊᔭᖅᐸᖕᓃᑦ ᐊᒻᒪᓗ 
ᐃᓱᒪᒋᕙᒃᑕᖏᑦ ᑖᑉᑯᓄᖓ ᐅᓂᑉᑳᓕᐊᖖᒍᕈᓐᓇ’ᑐᑎᐅᓚᐅᖅᐳᑦ. ᐃᓄᒃᑎᑐᑦ 
ᐅᖃᐅᓯᖅ ᑕᐅᓕᑦᑐᖅ ᑐᑭᖃᕐᒪᑦ “ᐃᖏᕐᕋᕙᓪᓕᐊᓂᕐᒥᓂᒃ ᖃᐅᔨᒪᑉᓗᓂ 
ᑭᓯᐊᓂᓗ ᖃᓂᒡᓕᕙᓪᓕᐊᔫᔭᖖᒋᖦᖢᒍ ᐅᕐᓂᖕᓂᓗᒐ.” ᐃᒻᒪᖄᓕ ᐊᑭᓚᒃ 
ᑕᐅᓕᓚᐅᖅᓯᒪᔪᖅ ᐱᓱᒃᐸᓪᓕᐊᓪᓗᓂ ᐅᐊᔭᕋᒥ, ᑭᓯᐊᓂᓗ ᐃᓱᒪᔾᔪᓯᕆᔭᖓ 
ᐊᓪᓚᖖᒍᓚᐅᕐᒪᑦ, ᐅᖓᓯᒃᑐ’ᑐᐊᕐᒧᑦ ᐱᓱᒃᑲᓗᐊᕋᒥ ᖁᕕᐊᓇᖅᓯᓚᐅᕐᒪᑦ! 
 
ᑎᑎᕋᖅᑎᐅᔪᑉ ᐱᖃᓐᓇᕆᔭᖓ ᐲᑕ ᐃᕐᓂᖅ ᐅᖃᓚᐅᕐᒪᑦ ᐊᑖᑕᖓ, 
ᐋᓴᓈᓯ ᐊᖑᑎᑕᐅᑉ, ᐃᓄᒃᑎᑐᑦ ᐅᖃᕈᓯᕐᓂᒃ ᐃᓕᓐᓂᐊᖅᑎᑕᐅᓚᐅᕋᒥ 
ᐅᖃᕈᓯᐅᕙᒃᑐᓂᒃ ᐅᐊᔭᕐᓗᓂ ᓄᓇᒥ. ᐊᖑᑎᑕᖅ ᐅᖃᖅᐸᓚᐅᕐᒪᑦ, 
“ᕿᒫᖖᒋᓐᓇᒥ ᑎᑭᑦᑐᒫᒃᕼᐊᕌᓗᒃ!” ᑐᑭᖃᕐᖢᓂ “ᕿᒫᖖᒋᓐᓇᒥ, 
ᑎᑭᑕᐅᔪᖕᓇᕐᓂᐊᖅᑐᑦ - ᐅᕙᑦᑎᐊᕈ”  

